
Contexto. 

ADEGA vén organizando dende hai anos limpezas simultánea de ríos e praias en toda Galiza, coa 

pretensión, non tanto de retirar moitas toneladas de lixo, que tamén, como coa finalidade de divulgar 

a necesidade de realizar unha limpeza de residuos responsable co medio. Nestas actividades teñen 

participado activamente diferentes tipos de entidades sociais locais como asociacións, centros de 

ensino e concellos, grupos de submarinismo, escolas de surf,.... 

A crecente sensibilización da cidadanía fronte á degradación ambiental ten levado a moitas persoas 

e entidades a organizar limpezas de ríos e praias. En ocasións, algúns dos “refugallos” presentes na 

natureza non representan un perigo para o ecosistema, e non deberían ser considerados como tal 

nin retirados, caso de madeiras e troncos que poden cumprir unha función no medio para o acubillo 

de certas especies. Noutras ocasións, os materiais depositados poden supoñer unha fonte de 

contaminación debido ás substancias que as compoñen (pilas, aceites de coche, baterías, produtos 

de fitosanitarios, etc.) ou ben porque poden provocar alteracións en certos organismos. 

A pesar de que anualmente se realicen estas tarefas é necesario seguir facendo periodicamente 

limpezas nos nosos ríos e praias. Realizando estas actividades evitamos que moito de ese lixo e 

contaminación remate nos nosos mares e contamine as nosas terras. Estas actividades non deberían 

ser un acto puntual ou illado, se non ser de carácter periódico e expoñendo un problema real. 

Non debemos esquecer que os ecosistemas acuáticos están conectados e o lixo que se atopa nos ríos 

remata nos nosos mares e océanos. De toda a produción de plásticos mundiais, cada ano máis de 8 

millóns de toneladas de plásticos acaban nos sistemas acuáticos. A degradación deste residuo pola 

acción do sol, da auga, do vento e da forza das mareas e das ondas, provoca a súa disgregación 

en microplásticos pasando así a formar parte da cadea trófica, dando lugar a un problema ambiental 

e social a nivel mundial. Estímase que uns 100.000 mamíferos mariños e un millón de aves morren 

cada ano por contaminación de plásticos. 

Limpezas de Ríos e Praias. 

 

Durante este ano 2022 realizáronse 5 limpezas 3 de parias e 2 de ríos no concello da Coruña.  

Este ano dous das Limpezas de Praias foron realizadas polo centro de ensinanza C.P.R.  Colexio 

Plurilingüe os Franciscanos  a primeira realizouse o 26 de setembro na praia de Riazor, nesa 

primeira limpeza a equipa de educación ambiental de ADEGA acudiu previamente ao centro de 

ensinanza para impartir unha charla a alumnado sobre a problemática do lixo mariño, 

especificamente na costa galega e de como realizar una limpeza ecolóxica de praias. 

Posteriormente acudiron a praia: profesorado, alumnado e educadoras ambientais a realizar 

unha limpeza. Aínda que a simple vista a praia parecía limpa atopáronse moitos restos de lixo 

de pequeno tamaño. Ao final da limpeza fíxose unha caracterización do lixo recollido. Con este 

mesmo centro de ensino e realizando a limpeza co outra aula, repetiuse a actividade  o 14 de 

outubro coincidido así coa Limpeza Simultánea de Praias que organizo ADEGA, na que nese 

mesmo día máis dunha vintena de centros de ensinanza da costa galego realizaron limpezas de 

praias. 

O día 17 de Setembro coincidindo co “Día Mundial das Praias” realizouse unha limpeza con 

voluntariado na Praia de Bens. Este areal é uns do que máis lixo alberga na contorna, hai 

moitos restos que proveñen da depurado debido os problemas anteriormente citados. 

Tamén se desenvolveron dous limpezas de Ríos por diferentes treitos do Río Monelos, unha 

coa “ Semente Corunha” na que os pequenos puideron observar como algunha xente coida 

moi mal os ríos e deixa tirado todos os seu restos no leito do mesmo, malas prácticas 

arraigadas dende fai anos que hai que corrixir para evitar crear puntos vertedoiro. No mes de 

decembro realizouse outra limpeza con voluntariado. 

 

Xornada “Preservación dos mares a través das limpezas 

ecolóxicas” 

 

Coincidindo coa Semana Europea de Prevención de Residuos, o 25 de novembro tivo lugar a 

xornada de formación de voluntariado ambiental en limpezas de praias.  Nesta xornada 

tivemos un total de catro poñentes que explicaron a importancia da preservación do nosos 

areais en correcto estado: 

• Atocha Ramos, bióloga e desenvolve a súa carreira profesional nos eidos da 
consultoría e educación ambiental. É membro do Grupo Naturalista Hábitat dende hai 
15 anos, falou sobre a experiencia coa charla “Unha década recollendo lixo”. O Grupo 
Naturalista Hábitat leva 10 anos desenvolvendo diferentes iniciativas, ás veces en 
colaboración con outras entidades, para retirar lixo das costas galegas. Ademais do 
efecto positivo directo que isto ten no medio natural, é un bo mecanismo de 
sensibilización e educación ambiental, e a análise dos residuos recollidos permiten 

saber cales son as fontes sobre as que é preciso actuar. Nesta charla expoñeranse 
accións levadas a cabo e resultados obtidos. 

 

• Xandro García, biólogo mariño e patrón. Realizo rutas interpretativas pola baía da 
Coruña abordo do Galeón Punta Pragueira, unha embarcación tradicional galega. 
Traballa como profesional independente para empresas de consultoría ambiental e 
como divulgador científico, presentou a súa palestra “Miña nai limpa a praia dende 
casa”. A grande diversidade de animais e plantas que existe nas praias pasa moitas veces 
desapercibida cando imos tirar a toalla na area, pero incluso debaixo dos nosos pés 
podemos atopar unha grande diversidade de seres vivos se sabemos mirar ben. Miles 
de persoas participan nas limpezas de praias que organiza ADEGA pero tamén hai moitas 
outras cousas que podemos facer dende as nosas casas para conservar este entorno 
natural. 

 

• Fins Eirexas, xeólogo e secretario técnico de ADEGA. Dirixiu un proxecto formativo e de 
intervención sobre o lixo mariño no GALP Costa Sostible, seo de Fisterra e Muros-Noia 
entre 2019 e 2020, proporcionounos a visión das mariscadoras a través da charla “A 
problemática do lixo mariño”. Orixe e impactos do lixo mariño nos ecosistemas naturais 
e recursos pesqueiros. Medidas de prevención e boas prácticas para reducir a 
verteduras de plásticos no mar. 

 

• Itziar Díaz , bióloga e educadora ambiental de ADEGA dende o 2017 e vogal de litoral. 
Coordinadora da Limpeza Simultánea de praias dos últimos 4 anos falou sobre o papel 
do voluntariado nestas limpezas a través da presentación “ Lixo mariño e participación 
social”. O lixo mariño é unhas dos grandes descoñecidos, aínda que actualmente sábese 
máis de el. AS limpezas Simultánea de praias teñen unha gran participación social , pero 
observamos tamén unha gran desinformación sobre a procedencia do lixo que aparece 
nos areais. A educación ambiental e a formación do voluntariado son claves para poder  
ter unha correcta e respectuosa acción social no medio ambiente. 

A cada participante entregóuselle un folleto presentado as xornadas e con un breve resumo das 
palestras que se axuntará xunto a memoria técnica. 

Comunicación e redes sociais. 

 

• Enviouse un correo específico para Centros de Ensino, ANPAS, asociacións e 

voluntariado en xeral , posteriormente contactouse por teléfono con cada un de eles. 

• Fixéronse deseños específicos para as limpezas e a xornada adaptándoos a formato 

para RRSS e poder compartir se ningún problema. 

• Divulgación nas RRSS. 

• Creación dun publireportaxe que aparecerá na Cerna nº 89. 

• Edición de vídeos das xornadas e colgados no Youtube de ADEGA para a súa difusión. 

 

Equipa de traballo. 

 

As actividades e organización dentro do convenio “A Coruña, por uns Ríos Limpos!” foron 

desenvolvidas por un equipo multidisciplinar de educadores ambientais  e persoal de 

comunicación de ADEGA 

 

Coordinación: 

Itziar Díaz Feijóo. Licenciada en Bioloxía Educadora Ambiental. 

Equipa de Traballo:  

Francisco Bañobre González. Licenciado en Bioloxía e Educador Ambiental. 

Ramsés Pérez Rodríguez, Pedagogo e Educador Ambiental. 

Maria Amigo regueiro, Graduada en Bioloxía e Educadora Ambiental. 

Fins Eirexas Santamaría,  Licenciado en Xeoloxía e secretario técnico de ADEGA. 

Uxía Iglesias Reviejo, Graduada en Periodismo e xornalista de ADEGA. 

Memoria fotográfica. 

Limpezas de Praias e Ríos. 

Xornada “Preservación dos mares a través das limpezas ecolóxicas” 

Publicidade. 

Páxinas web. 

Redes sociais. 

Youtube ADEGA. 

Asinado pola coordinadora do proxecto, Itziar Díaz 

